1 Verificacion: https:/sede.xunta.gal/cve

Y El CVE: gUIVXnOTOgP1

(O

INSTITUTO

DE ESTUDOS % .
DO TERRITORIO Xacobeo 21-22

Expediente IET: P-22-010

Concello: Cerdedo-Cotobade (Pontevedra)
Promotor: Tiraventos SL

INFORME DE IMPACTO E INTEGRACION PAISAXISTICA

De acordo co artigo 37.1 da Lei 21/2013, do 9 de decembro, de avaliacion ambiental, e co
artigo 11.3 da Lei 7/2008, do 7 de xullo, de proteccion da paisaxe de Galicia, con data do
25/04/2022 o Servizo de Enerxia e Minas de Pontevedra somete a informe do Instituto de
Estudos do Territorio (IET) documentacidn relativa ao proxecto do proxecto do parque eélico
dos Cotos.

1. Antecedentes:

Con data do 10/02/2022 o IET emitiu un informe de impacto e integracion paisaxistica, de
acordo co previsto no artigo 11.3 da Lei 7/2008. Nese informe indicdbase que o estudo de
impacto e integracion paisaxistica (EIIP) elaborado non se axustaba completamente ao
disposto na Lei 7/2008, do 7 de xullo, de proteccién da paisaxe de Galicia, e ao Regulamento
da Lei 7/2008. Asi mesmo facianse unha serie de consideracions sobre distintas medidas que
deberia adoptar o proxecto para minimizar os impactos e acadar unha mellor integracion
paisaxistica.

Posteriormente, con data 28/03/2022, o IET emite un segundo informe sobre o EIIP
modificado, EIIP no que se atendia a algunhas das observacions indicadas no anterior
informe, se ben vélvese indicar a necesidade de estudar o desprazamento da posicion 3 e 5 e
a non afeccidn a afloramentos rochosos, asi como outras medidas mitigadoras do impacto.

2. Marco legal:

Consonte co artigo 15 da Lei 1/2021, do 8 de xaneiro, de ordenacion do territorio de Galicia, e
co artigo 28 do Decreto 244/2011, do 29 de decembro (modificado polo Decreto 42/2019, do
28 de marzo), o Instituto de Estudos do Territorio (IET) é o érgano competente para emitir
este informe en materia de paisaxe, de acordo co que para tal efecto establecen os artigos
32 e 33 do Regulamento para o desenvolvemento da Lei 7/2008, do 7 de xullo, de proteccidn
da paisaxe de Galicia, aprobado polo Decreto 96/2020, do 29 de maio (RLPPG).

En desenvolvemento da Lei 7/2008 aprobaronse o Catdlogo das paisaxes de Galicia (Decreto
119/2016, do 28 de xullo) e as Directrices de paisaxe de Galicia (Decreto 238/2020, do 29 de
decembro).

De acordo co artigo 11.1 da Lei 7/2008, todos os proxectos que deban someterse a
declaracién de impacto ambiental deberdn incorporar no estudo de impacto ambiental un
estudo de impacto e integracion paisaxistica (EIIP), como documento especifico no que se
avaliardn os efectos e impactos que o proxecto poida provocar na paisaxe e as medidas de
integracion paisaxistica propostas. O contido do EIIP debe axustarse ao disposto no artigo
11.2 da Lei 7/2008 e nos artigos 26 e seguintes do RLPPG.

3. Andlise do EIIP, dos efectos do proxecto sobre a paisaxe e das medidas de integracion
paisaxistica:

A documentacién achegada pola Servizo de Enerxia e Minas de Pontevedra consiste nun
escrito de contestacion ao anterior informe. Nese escrito xustificase a inviabilidade de
desprazamento da posicién 3 e 5, se ben modificanse levemente as suas plataformas e
camifos de acceso a fin de minimizar a afeccién a afloramentos rochosos. No relacionado
coas barreiras vexetais nos nucleos poboacién indicase que non consta preocupacion social
polo que non se adoptaran estes tipos de medidas. Finalmente sindlase o desprazamento da
subestacion cara o nordés a fin de minimizar a afeccién aos afloramentos rochosos ao tempo
que se sinala a plantacion de especies frondosas no seu contorno.

4. Conclusion:

No relacionado co contido do EIIP, como xa se indicou no anterior informe, pode considerarse
completo segundo o disposto no artigo 11.2 da Lei 7/2008 e nos artigos 26 e seguintes do
RLPPG.

O principal impacto paisaxistico deste proxecto serd a incidencia visual producida polos
aeroxeradores, que pola stua forma e altura, seradn visibles desde unha ampla extension de
terreos e a longas distancias; esta incidencia perdurara durante todo o tempo en que estean
instalados os aeroxeradores, e verase incrementada polo efecto sinérxico derivado da
presenza doutros parques eolicos na contorna. Neste caso, entre as zonas afectadas pola
incidencia visual cabe destacar, ademais dos nucleos, miradoiros e AEIP mais préximas, o
miradoiro Monte Sisalto, fortemente afectado pola posicion 3 na sua orientacion leste-
nordés.

Este impacto visual non se considera critico no seu conxunto, pero respecto a incidencia
sobre o miradoiro de Monte Sisalto, de conformidade co disposto nas directrices de paisaxe
DX.20.u e DX.26.a, debe adoptarse a medida compensatoria consistente nun proxecto de
acondicionamento, referido tanto ao acceso como ao propio miradoiro de Monte Sisalto, ao
obxecto de por en valor as vistas orientadas ao pofiente, en direccién oposta ao aeroxerador
n°® 3. Na elaboracién dese proxecto, que deberda someterse a informe do IET, aplicaranse os
criterios de minima intervencion e adecuacién ao lugar, seguindo para tal fin as
recomendacions e soluciéns que recolle a Guia de boas prdcticas para a identificacion e
acondicionamento de miradoiros (dispofiible na paxina web da Xunta de Galicia).

En todo caso, de acordo co artigo 30.3 do RLPPG, as medidas de integracion paisaxistica
deberan quedar oportunamente recollidas no proxecto.

José Luis Alvarez Vicente
Xefe do Servizo de Planificacién da Paisaxe

José Antonio Serantes Barbeito
Director do Departamento Técnico de Estudos

Visto e conforme, Enrique Luis de Salvador Sanchez
Director do Instituto de Estudos do Territorio

(Na data da sinatura electrdnica)

